
Adresa: Rr. Bekim Fehmiu (Ish Ndërtesa e Fazitës), kati:2, 10000 Prishtinë, Kosovë 

Tel: 038 247 615 lok. 101, Fax: 038 247 620, E-mail: info@ero-ks.org, web: www.ero-ks.org 

 

Prishtinë, 01.12.2023 

              Kodi i ZRRE‐së: V_1789_2023 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 

(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Dëshmitë e paraqitura nga palët; dhe 

− Vendimi i DMK-së të ZRRE-së: ZRRE/DMK_R_2458_11_23 i dt.06.11.2023; 

 

në seancën e mbajtur më datë 01.12.2023 nxori këtë: 

V E N D I M 

I. REFUZOHET ankesa e konsumatorit R.G NPSH”Albatros”, nga Prizreni, si në arsyet e paraqitura 

në këtë rekomandim. 

 

II. KESCO duhet ti ofrojë konsumatorit kontrate pagese tre mujore per korrigjimet nr. 54910DPZ-

9053687 date 31.03.2023 dhe nr. 54947DPZ-9053687 datë 20.04.2023 

A r s y e t i m 

Konsumatori R.G NPSH ”Albatros” me datë 31.05.2023 ka parashtruar ankesë në Departamentin për 

Mbrojtjen e Konsumatorëve në Zyrën e Rregullatorit për Energji, duke kundërshtuar përgjigjen e 

Departamentit për Konsumator në KESCO te datës 18.05.2023 lidhur me korrigjimet plotësuese nr. 

54910DPZ-9053687 date 31.03.2023 dhe nr. 54947DPZ-9053687 datë 20.04.2023. 

Me datë 19.12.2022 punëtorët e autorizuar të KEDS-it per pranimin e grupeve matëse kanë larguar 

nga matja GM nr. 50882285 me gjendje të njehsorit elektrik aktiv TL=7342.567 kWh dhe TU=4716.397 

kWh  dhe gjendja e njehsorit reaktiv TL=1273.520 kVAr dhe TU=944.345 kVAr me konstantë llogaritëse 

C=30 si dhe kanë vendosur per matje GM nr. 97830448 me gjendje të njehsorit elektrik aktiv 

TL=15667.4601 kWh dhe TU=7436.4467 kWh  dhe gjendja e njehsorit reaktiv TL=10631.8402 kVAr dhe 

TU=6177.6731 kVAr me konstantë llogaritëse C=30. Ekipi i KEDS-it ka evidentuar se konsumatori është 

prosumers dhe se njehsori i vjetër dërgohet ne qendrën e kalibrimit.                                   

Provë: Procesverbali-Protokoli mbi montimin-demontimin-ndërrimin e grupit matës nr. 019303 datë 

19.12.2022  

Punëtorët e autorizuar të KEDS-it me datë 22.02.2023 kanë inspektuar grupin matës të konsumatorit 

nr.97830448, ku përveç evidentimit të të dhënave teknike të pikës matëse kanë konstatuar se me 

kërkesë te AMR behet kontrollimi i njehsorit elektrik ku: bllombat e ormanit dhe njehsorit elektrik 

(Bll.nr. BN56619 dhe BN56627)janë larguar per shkak te kontrollit dhe është verifikuar që : lidhjet e 

rrymave janë ne kahje te kundërta: Në TMRR-1: S1 në S2-S2 në S1, ne TMRR-2 S1 në S2-S2 në S1 dhe 

TMRR-3 S1 në S2-S2 në S1. Ekipet e KEDS-it po ashtu kane evidentuar ne procesverbal qe lidhjet janë 

rregulluar si dhe te bëhen korrigjimet nga AMR.                                                           

Provë: Raporti mbi kontrollimin – pranimin e grupit matës nr. 043002 i datës 22.02.2022 

Departamenti i Faturimit në KESCO me datë 31.03.2023 përmes urdhër lejimit nr. 54910DPZ-9053687 

kanë ngarkuar konsumatorin me ngarkesë shtesë prej 607.33€ duke bërë korrigjimin e faturave per 

periudhën 12/2022 deri ne periudhën 02/2023 bazuar në procesverbalin e datës 22.02.2023 si dhe 

përmes korrigjimit shtesë nr. 54947DPZ-9053687 datë 20.04.2023 kane ngarkuar konsumatorin ne 

vlerë 157.75€ duke bere përmirësimin e faturimit te kWh si rrjedhoje e mos përmirësimit te gjendjes 

se prodhimit duke bere korrigjimin e periudhës mars 2023 sipas procesverbalit te datës 22.02.2023.                      

Provë: Korrigjimet plotësuese  nr. 54910DPZ-9053687 date 31.03.2023 dhe nr. 54947DPZ-9053687 

datë 20.04.2023 

Konsumatori ka parashtruar ankesë në KESCO duke kundërshtuar korrigjimet plotësuese nr. 

54910DPZ-9053687 date 31.03.2023 dhe nr. 54947DPZ-9053687 datë 20.04.2023.                       

Provë: Ankesa e konsumatorit në KESCO  

Departamenti për Konsumator në KESCO me datë 18.05.2023 i është përgjigjur konsumatorit duke e 

refuzuar në arsyetimin se korrigjimet plotësuese janë bere duke marr per baze procesverbalin nr. 

043002 i datës 22.02.2023 dhe procesverbalin e ndërrimit te njehsorit elektrik nr. 019303 datë 

19.12.2022 si dhe bazuar ne nenin 4.11 të Kodit të Matjes së OSSH-së  e qe kjo ka te beje me 

pasaktësinë e matjes.                                              

Provë: Përgjigja e Departamenti për Konsumator në KESCO me datë 18.05.2023 

Me datë 31.05.2023 konsumatori ka parashtruar ankesë në DMK të ZRRE duke kundërshtuar 

korrigjimet plotësuese nr. 54910DPZ-9053687 date 31.03.2023 dhe nr. 54947DPZ-9053687 datë 

20.04.2023, me arsyetimin se ky korrigjim nuk paraqet gjendjen reale te prodhimit nga gjeneratori per 

vet konsum si dhe i njëjti ka filluar prodhimin nga data 05.01.2023 e tutje.                                      

Provë: Ankesa e konsumatorit në DMK datë 31.05.2023,  

Bordi i ZRRE duke analizuar të gjitha dëshmitë e paraqitura nga ana e konsumatorit dhe KEDS/KESCO, 

ka vërejtur se: 

Me datë 19.12.2022 punëtorët e autorizuar të KEDS-it per pranimin e grupeve matëse kanë larguar 

nga matja GM nr. 50882285 me gjendje të njehsorit elektrik aktiv TL=7342.567 kWh dhe TU=4716.397 

kWh  dhe gjendja e njehsorit reaktiv TL=1273.520 kVAr dhe TU=944.345 kVAr me konstantë llogaritëse 

C=30 si dhe kanë vendosur per matje GM nr. 97830448 me gjendje të njehsorit elektrik aktiv 

TL=15667.4601 kWh dhe TU=7436.4467 kWh  dhe gjendja e njehsorit reaktiv TL=10631.8402 kVAr dhe 

TU=6177.6731 kVAr me konstantë llogaritëse C=30. Ekipi i KEDS-it ka evidentuar se konsumatori është 

prosumers dhe se njehsori i vjetër dërgohet ne qendrën e kalibrimit.     

                                         

Me kërkesë te AMR, punëtorët e autorizuar të KEDS-it per inspektimin dhe kontrollimin e pikave 

matëse me datë 22.02.2023 kanë inspektuar grupin matës të konsumatorit nr.97830448, ku përveç 

evidentimit të të dhënave teknike të pikës matëse kanë evidentuar se behet kontrollimi i njehsorit 

elektrik ku: bllombat e ormanit dhe njehsorit elektrik (Bll.nr. BN56619 dhe BN56627) janë larguar per 

shkak te kontrollit dhe është verifikuar që : lidhjet e rrymave janë ne kahje te kundërta: Në TMRR-1: 

S1 në S2-S2 në S1, ne TMRR-2 S1 në S2-S2 në S1 dhe TMRR-3 S1 në S2-S2 në S1. Ekipet e KEDS-it po 

ashtu kane evidentuar ne procesverbal qe lidhjet janë rregulluar si dhe te bëhen korrigjimet nga AMR. 

Bordi i ZRRE gjatë analizës se procesverbalit konstaton se ekipet te cilat kanë bere instalimet e GM 

nr.97830448 me datë 19.12.2022 kanë gabuar gjatë instalimit dhe kycjeve si dhe përçuesve te GM 

duke mos bere instalimin e saktë GM. Sipas Kodit të Matjes se Operatorit te Shpërndarjes, nenit 4.3 

përkatësisht nenit 4.3.1 thuhet se: Operimi dhe mirëmbajtja e sistemit të njehsorëve matës duhet të 

jetë ekskluzivit i OSSh-së, kurse në nenin 4.3.2 thuhet se:” Operimi dhe mirëmbajtja e Sistemit të 

njehsorit përfshinë instalimin e bërë në bazë të standardeve të kërkuara, mirëmbajtjen e rregullt, 

kontrollimin e TMRR, TMT, dhe njehsorëve tjerë, instalimin e përçuesve, terminalet, shtrirjen e 

mirëfilltë të kabllove, mbrojtjen, pastrimin dhe gjendjen e lidhjeve të kutive të njehsorëve, gjendjen e 

plombave, leximin ditor të rregullt të njehsorëve si dhe nxjerrjen e të dhënave nga pajisja për lexim, 

nga Qendra Grumbulluese e të Dhënave si dhe kushtimit të vëmendjes për ndonjë prishje eventuale 

të sistemit të njehsorëve matës.                                                                          

Bordi i ZRRE ka analizuar po ashtu rrjedhën e përgjithshme te energjisë elektrike dhe konstaton se 

konsumatori ka lexime te rregullta mujore përmes AMR. Sipas rrjedhës se energjisë elektrike 

vërtetohet se me datë 21.12.2022 është bërë prerja e shpenzimeve me GM nr. 50882285 sipas 

procesverbali-Protokoli mbi montimin-demontimin-ndërrimin e grupit matës nr. 019303 datë 

19.12.2022. ZRRE ka shqyrtuar gjendjen e shpenzimeve dhe konstaton se kjo përputhët plotësisht me 

gjendjen e evidentuar nga ekipet e KEDS ne protokollin e ndërrimit te Grupit matës. Bazuar ne te 

dhënat e dërguara nga KEDS dhe te regjistruara ne njehsorin elektrik nr. 97830448 vërtetohet se 

njehsori ka regjistruar energjinë ne kahjen e kundërt duke regjistruar si shpenzim prodhimin e 

energjisë elektrike kurse prodhimin e energjisë elektrike te injektuar ne rrjetin elektrik si shpenzim te 

energjisë apo te tërhequr nga rrjeti dhe kjo si rrjedhojë se njehsori është dy kahorë.  Bazuar edhe ne 

krahasimin e shpenzimeve te mëhershme para se konsumatori te behet vet-prodhues pra me 

periudhat 01/2022, 02/2022 dhe 03/2022 konstatohet se konsumatori nuk ka dallim ne shpenzimet e 

faturuara. Sipas korrigjimit te bere si pasoje e mos instalimit të saktë të kycjeve te njehsorit elektrik 

konsumi i faturuar per periudhat: periudhën 12/2022 është 4,427 kWh përfshi edhe kWh e regjistruar 

ne njehsorin e vjetër, periudhën 01/2023 është 4,128 kWh, periudhën 02/2023 është 1,732 kWh kurse 

shpenzimet e periudhës se njëjtë me njehsorin e vjetër është: periudha 12/2021 është 4,146 kWh, 

periudha 01/2022 është 4,890 kWh, periudha 02/2022 është 3,778 kWh . Po ashtu gjatë shqyrtimit te 

te dhënave te ruajtura ne njehsorin elektrik është vërtetuar se energjia e prodhuar është minisuar nga 

totali i shpenzimeve ne baza mujore përkatësisht per periudhat kontestuese janar, shkurt dhe mars 

2023.                                     

ZRRE ka shqyrtuar korrigjimin e bërë nga Departamenti i faturimit në KESCO nr. 54910DPZ-9053687 

date 31.03.2023 dhe nr. 54947DPZ-9053687 datë 20.04.2023 dhe konstaton se KESCO ka vepruar 

konform nenit 28 paragrafit 3 të Rregullës per Kushtet e Përgjithshme te Furnizimit me Energji e ku 

thuhet se: Në rast të gabimeve që rrjedhin prej të dhënave të leximit të pasaktë të njehsorit, të cilat 

shkaktojnë faturim të pasaktë, Furnizuesi do të bëjë të gjitha korrigjimet (rregullimet) e nevojshme në 

faturën vijuese. Bordi i ZRRE gjatë analizimit te faturimit per periudhat kontestuese me njehsorin e ri, 

pra nga data 19.12.2022 kur edhe është vendosur per matje deri me datë 22.02.2023 konstaton se 

faturimi per këtë periudhe është ne kundërshtim me nenin 1 dhe 2 të Rregullës per Kushtet e 

Përgjithshme te Furnizimit me Energji e ku thuhet se:1.  Furnizuesi është i detyruar të sigurojë që 

konsumatorët të jenë të faturuar për energjinë e shpenzuar r dhe për tarifat tjera, sipas strukturës 

tarifore të përcaktuar dhe në përputhje me llojin e tarifës të dakorduar me Konsumatorin (nëse është 

e aplikueshme). 2. Faturimi i energjisë së shpenzuar zbatohet për çdo periudhë të faturimit duke u 

bazuar në të dhënat e lexuara nga njehsori dhe të mbledhura nga Operatori i Sistemit ose Furnizuesi 

ashtu siç është rënë dakord në kontratën për furnizim, ose me tarifa të miratuara nga Rregullatori për 

konsumatorët që gëzojnë të drejtën e shërbimit univerzal dhe furnizuesit të mundësisë së fundit. ZRRE 

duke pasur parasysh se gabimi i faturimit është si rrjedhojë e gabimeve te bëra nga KEDS dhe KESCO 

konstaton se KESCO duhet ti ofrojë konsumatorit kontrate pagese 3 mujore.  

 

Konsumatori ne ankesën e tij thekson se nuk pranon korrigjimin e bere nga KESCO për shkak se ky 

korrigjim nuk përkon me prodhimin e regjistruar ne invertorin e gjeneratorit. Sipas te dhënave te 

dërguara vërtetohet se konsumatori per periudhën shkurt 2023 ka pasur prodhim prej 1,330 kWh, 

periudhën mars 1,680 kWh si dhe periudhën prill 2,020 kWh. Bordi i ZRREinformon konsumatorin se 

nuk është e diskutueshme prodhimi i ofruar pasi qe një pjese e këtij prodhimi është përdorur per 

shpenzime te objektit dhe një pjese tjetër është injektuar ne rrejt e qe kjo pjese është minisuar nga 

konsumi mujor e qe vërtetohet edhe me faturat e ofruara nga KESCO.  

 

Bordi i Zyrës se Rregullatorit per Energji pas analizave të bëra dëshmive dhe argumenteve të paraqitura 

nga palët e ne veçanti rrjedhën e energjisë elektrik, Procesverbali-Protokoli mbi montimin-

demontimin-ndërrimin e grupit matës nr. 019303 datë 19.12.202, Raporti mbi kontrollimin – pranimin 

e grupit matës nr. 043002 i datës 22.02.20222 mos respektimin e neneve 4.3 të Kodit të matjes me te 

cilin eshte e përcaktuar përgjegjësia e mbi operimin dhe mirëmbajtjen e njehsorëve elektrik si dhe 

nenin 54 paragrafin 1 të Ligjit per Energjinë Elektrike, Rregullën per Kushtet e Përgjithshme te 

Furnizimit me Energji, ka vendosur si në dispozitivin e këtij vendimi.  

                            

I. Vendimi nxirret në gjuhën shqipe dhe do të përkthehet në gjuhën serbe dhe angleze. Në rast 

të mospërputhjes në mes të versioneve, do të mbisundojë versioni në gjuhën shqipe. 

II. Vendimi hyn në fuqi në datën e miratimit nga Bordi, dhe do të publikohet në faqen elektronike 

zyrtare të ZRRE-së. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Themelore në Prishtinë, Departamenti për Çështje Administrative, brenda tridhjetë (30) ditëve nga 

data e pranimit të Vendimit ose data e publikimit të tij në faqen elektronike të ZRRE-së, cilado që 

ndodhë e fundit. 

 

Bordi i ZRRE‐së: 

 

        _______________________ 

Ymer Fejzullahu, Kryesues  

 

_______________________ 

Lutfije Dervishi, anëtare 

 

_______________________ 

Gani Buçaj, anëtar 

 

_______________________ 

Arta Isufi, Anëtare 

_______________________ 

Adnan Preniqi, Anëtar 

Vendimi u dërgohet: 

 KESCO-s,  

 Konsumatorit R.G NPSH”Albatros”dhe 

 Arkivit të ZRRE-së. 

 

 


